
	　第十一章  ◄ 
	中華民族小史
第十二章　中國民族在後印度半島及南洋羣島的發展
	 ►  第十三章　




 
	

	








　　後印度半島卽今安南暹羅緬甸諸國以及南洋羣島之英領荷領諸地，距中國甚近，地產肥沃，故我國人之殖民於是者甚多。茲述其開拓之跡如次。

	（一）爲我屬國時代（自宋以前）

	（二）我國殖民發展時代（元明清）

	（三）西力東漸及我國殖民失敗時代（明末至今日）



第一節　歷史上後印度半島與中國之關係

　　後印度半島與南洋羣島本均爲馬來種人的根據地其與我國上古最佔勢力之苗族有無血統之關係已難斷定。其與中國發生關係最早者爲安南，相傳周成王時有越裳氏來朝，卽今之安南民族，然其事之確否，尙未可斷言。其與中國民族眞正發生關係當在漢以後。漢初趙佗據廣東稱南越王其轄地直至安南北部。漢武帝滅南越後設九郡，其交趾九眞日南三郡卽在安南境。然除安南外，其餘諸國固猶在野蠻部落時代，未成國家也。東漢末年安南中部有林邑國建立至唐改爲占城是爲今安南國之前身。又安南南部東埔寨之地，舊爲眞臘國，暹羅舊爲扶南國，緬甸舊爲撣國至唐改爲驃國。此諸國皆建立於漢末，至東晉時而大開化，蓋其時北有中國，西有印度摩揭陀帝國，後印度半島處於兩大文明古國之間，自易於開化也。佛敎亦於晉時輸入，至今爲該地最佔勢力之宗敎。安南北部自漢以來列爲中國州郡，歷兩晉南北朝及隋相沿未改。唐設初安南部護府以治之，仍爲中國直轄區域也。唐末南詔强盛，攻陷安南，於是其他始漸脫中國羈絆。五代時丁部領據其地獨立，宋初入貢中國受封封爲交趾郡王自是安南始列爲外藩不入中國版圖矣。宋神宗時其國王李氏自稱皇帝改國號曰大越。南宋末又禪位於陳氏改國號爲安南。歷宋元明三代皆貢不絕。明成祖時陳氏爲其臣黎氏所簒明遣兵討平之，置安南布政司轄其地，轄府十七直隸州五，衛十二，於是安南又入中國領土內。然安南人不服，屢起作亂至宣宗時其國人黎利遂建大越國，又脫明羈絆矣。當時是後印度半島共有四國，安南北部爲大越國安南南部爲占城國，緬甸自宋以後卽稱緬國元時雖列爲土司，至明嘉靖時又獨立爲緬甸國，暹羅則自宋以來本分暹與羅斛兩國元末合爲一國，遂稱暹羅。占城至明中葉爲安南所滅然末幾又分二國北爲大越南爲廣南。淸初大越受淸封爲安南國王。至淸高宗時廣南土豪阮文惠起兵滅廣南，又北滅大越遂統一安南造成近代後印度半島三國並立之形勢。


第二節　中國民族在南洋之發展

　　南洋一帶島嶼林立物產豐富，然土人性蠢愚不善經營，每爲他族所侵略。自晉以前，與我國關係甚少。南北朝時其地漸爲開發。有國家制度。中國與印度二大文明國間宗敎及商業之交通每假道於此。此諸國對於中國及印度亦多時來貢獻，至唐代大食國興，囘敎亦隨之輸入。元明有馬八倪俱藍，瓜哇，諸國俱服從於元。元兵嘗一征爪哇，故南洋諸國之畏服中國實在此時而中國人南洋殖民之端緒亦當開化於此時也。至明成祖時命宦官鄭和帥大船六十二艘，海軍三萬七千餘人，遠征南洋，前後七次歷南洋諸島直達非洲東岸，所至宣布中國威信，有不服者輙擒其王入其國，故諸番懾服，而中國之威名乃大布於南洋。自是以後，中國東南濱海諸省如廣東福建等地人民紛紛聞風而起，作殖民南洋之舉。至今南洋羣島一切經營設施俱賴我華僑之力，以貧寒起家爲富豪者尤不可勝計蓋歐人雖智而人數過少，土人雖多而不知生計，故惟有讓我華僑著先鞭也。


第三節　西力之東侵

　　近代西人之東方經營始於明中葉。一四九八年葡萄牙人華士哥德噶馬（Vasco dagama）發現南非洲航路於是葡人首先經營印度，英荷班法諸國繼之。一五一一年葡人佔領馬刺加（Malana）是爲西人伸勢力於南洋之始，至十七世紀初荷蘭人强盛盡奪葡領蘇門答臘，爪哇，摩鹿加羣島諸地，一六一九年建巴達維亞府於瓜哇，以爲諸貿易地之中心。同時英人亦設東印度公司於印度與荷葡法諸國競爭印度霸權，至十八世紀中葉卒排諸國勢力而獨吞印度。遂自印度而東窺緬甸。一八二四年——淸宣宗道光四年——英人與緬甸開戰得亞山阿羅漢之地。一八五三年——淸文宗咸豐十年——又割其白古地。緬甸大部俱入於英。一八八六年——淸德宗光緒十一年——乘中法越南戰事之際，遂進兵緬甸，滅其國夷爲印度屬地。我國雖提出抗議，僅得英人許代入貢之約。其後滇緬界務之分劃，尙成爲懸案，歷久始解決焉。


　　緬甸旣入於英，而安南亦爲法有。初阮文惠統一安南後，稱爲新阮。其廣南舊王裔有阮福映者不服避居暹羅，爲舊阮。一八〇二年阮福映得法國人之助復國，法人遂乘勢要求種種權利。一八五九年法人因安南不能踐約，派軍艦佔領西貢，於是安南南部漸入法國勢力範圍。一八七三年法人派兵擾亂安南中部，爲中安人太平軍餘黨劉永福之黑旗軍所破，乃於翌年三月與安南訂約，承認安南爲獨立國，嗾其脫我國之羈絆。一八八二年法人與安南訂約，以東京割讓於法國，收安南爲法之保護國。中國政府反對之遂開戰爭。中國軍屢佔勝，然以政府瞢於外交，結果以一八八五年締約於天津，仍承認法佔東京，及安南爲與法之保護國焉。


　　後印度半島三國中，緬甸併于英，安南屬於法，惟暹羅稍能自强。又因英法兩國之互相牽制故外力不至侵入。一八九三年英法結協約，許暹羅爲獨立國。暹羅王亦銳意變法圖自强故至今爲獨立國焉。


　　英人自十八世紀末年始伸勢力於南洋羣島，爾後漸略有馬來半島及婆羅洲等地。一八一九年略得新嘉坡地于土人之手，極意經營，遂成爲今日南洋之大商埠。一八四二年——淸宣宗道光廿二年——鴉片戰爭後又割我香港至今日遂成爲英人東方海上勢力之大根據地，故南洋今日之霸權實操於英人也。


　　今日後印度半島及南洋羣島仍以我華僑爲主要之分子，惟主權操於異族之手，吾僑民到處受人壓制，尙難自主耳。

